KEPUTUSAN JAWATANKUASA PERUNDING HUKUM SYARA’ (FATWA)

NEGERI SELANGOR DARUL EHSAN MENGENAI

CADANGAN MEWUJUDKAN KAD AHLI ZAKAT

1. TAJUK PERSOALAN


Ketas cadangan ini dikemukakan kepada Majlis Mesyuarat Ahli Jawatankuasa Perunding Hukum Syara’ (Fatwa) Negeri Selangor untuk mendapatkan keputusn boleh ataupun tidak Pusat Zakat Selangor (MAIS) mewujudkan kad ahli zakat sebagai satu alternatif untuk menyedarkan masyarakat akan kewajipan berzakat.

2. LATAR BELAKANG

Zakat adalah rukun Islam, satu asas yang wajib dibina tanpa alasan. Pelaksanaannya oleh pihak-pihak yang berkenaan kepada setiap lapisan masyarakat merupakan satu tanggungjawab yang membawa berkat dan kesan bukan sahaja kepada mereka yang menunaikan tetapi juga kepada mereka yang menerimanya. Konsep berkat dan berkesan ini bukan sahaja khusus kepada tahap individu malahan meluas ke seluruh masyarakat, bukan sahaja lingkungan kebajikan tetapi memanjang sehingga ke bidang ekonomi yang merangkumi kepentingan duniawi dan juga sebagai usaha pembinaan mahligai di akhirat kelak.

3. OBJEKTIF

3.1 Sebagai galakan untuk menambahkan bilangan pembayar zakat di kalangan individu, peniaga dan masyarakat Negeri Sealangor amnya untuk menunaikan zakat iaitu dengan memberikan potongan harga barangan.
3.2 Sebagai penghargaan kepada peniaga-peniaga melayu yang telah membayar zakat di Pusat Zakat selangor (MAIS) khasnya iaitu dengan mempromosi dan menggalakkan pembayar zakat dari seluruh Selangor pergi ke premis perniagaan mereka untuk membeli barangan.
3.3 Menggalakkan syarikat-syarikat perniagaan baru untuk membayar zakat selepas mereka dipilih menjadi panel diskaun kad ahli zakat.
3.4 Sebagai bukti pembayaran zakat yang mana mungkin satu hari nanti apabila adanya enakmen yang mewajibkan zakat dibayar dan hukuman dikenakan jika tidak membayar zakat, maka kad ini boleh ditunjukkan apabila diminta oleh pegawai yang berkenaan.
3.5 Mengeratkan hubungan antara pembayar dengan Pusat Zakat Selangoi=r (MAIS) dan peniaga dengan Pusat Zakat Selangor (MAIS) melalui pembayaran yang berterusan di kaunter-kaunter Pusat Zakat Selangor (MAIS).
3.6 Dapat membantu meningkatkan lagi kutipan zakat.
3.7 Menonjolkan syarikat perniagaan Islam kerana kedai panel yang dipilih adalah di kalangan peniaga Islam sahaja.

4. ASAS PERTIMBANGAN

4.1 Mempertimbangkan tujuan dan manfaat

Kita boleh lihat dari sebuah peristiwa yang berlaku di zaman Khalifah Umar al-Khattab. Telah berlaku sedikit perselisihan diantara 2 orang sahabat iaitu Dahak r.a dengan Muhammad bin Muslimah. Dahak hendak menggali sebuah terusan pendek melewati tanah Muhammad akan tetapi Muhammad tidak bersetuju. Maka Saidina Umar pun bertanya kepada Muhammad: “Mengapa kamu menghalang saudara kamu melakukan suatu perkara yang bukan sahaja menguntungkan dia bahkan menguntungkan kamu juga. Lebih-lebih lagi ianya tidak mendatangkan apa-apa kerugian!”. Lantas beliau memerintahkan agar usaha menggali tersebut diteruskan walaupun tidak dipersetujui oleh tuan tanah.

Dari peristiwa di atas dapat disimpulkan bahawa sesuatu perkara yang akan dilakukan mestilah tidak merugikan mana-mana pihak malahan memberi manfaat kepada kedua-duanya. Bertitik tolak dari sini juga dirasakan kad ahli zakat ini sememangnya mempunyai tujuan dan manfaat tersendiri yang boleh menguntungkan kedua-dua belah pihak.
4.2 Ganjaran kepada yang menunaikan zakat

Firman Allah s.w.t:

Maksudnya: Dan dirikanlah kamu akan sembahyang serta berilah zakat dan taatlah kamu kepada Rasulullah supaya kamu beroleh rahmat. (Surah An-Nur:56)

Maksudnya : dan dirikanlah sembahyang dan tunaikanlah zakat dan apa jua yang kamu dahulukan dari kebaikan untuk diri kamu tentulah kamu akan mendapat balasan pahalanya di sisi Allah. Sesungguhnya Allah sentiasa melihat segala yang kamu kerjakan. 

(Surah al-Baqarah: 110)
5. PERBINCANGAN DAN KEPUTUSAN

Ahli Jawatankuasa Perunding Hukum Syara’ (Fatwa) Negeri Selangor dalam persidangannya yang bertarikh 21 Jun 1999 telah ah membincangkan perkara di atas dan keputusannya adalah seperti berikut:

“ Bahawasanya Jawatankuasa Fatwa kali ke 2/99 telah sebulat suara bersetuju bagi Pusat Zakat Selangor untuk mewujudkan kad ahli zakat kepada pembayar zakat”

